Na osnovu člana 57.  Zakona o sprečavanju pranja novca i finansiranja terorističkih aktivnosti („Službeni glasnik BiH“, broj: 13/24) i člana 7. Pravilnika o provođenju zakona o sprečavanju pranja novca i finansiranja terorističkih aktivnosti („Službeni glasnik BiH“, broj: 8/26), Finansijsko-obavještajni odjel Državne agencije za istrage i zaštitu, u saradnji sa nadležnim nadzornim organima iz člana 93. Zakona o sprečavanju pranja novca i finansiranja terorističkih aktivnosti, donosi


Listu indikatora za prepoznavanje sumnjivih transakcija, odnosno sredstava i klijenata
u vezi s kojima postoje razlozi za sumnju na pranje novca ili finansiranje terorističkih aktivnosti ili finansiranje širenja oružja za masovno uništenje koji se odnose na 
priređivače igara na sreću


1) Opći indikatori 

a) Klijent traži ili ulazi u poslovne odnose koji za tu vrstu klijenta nisu ekonomski opravdani;
b) Klijent često mijenja adresu prebivališta (fizička osoba) i/ili adresu sjedišta pravne osobe;
c) Klijent upotrebljava druge vrste poštanskih adresa umjesto svoje adrese, što nije uobičajeno za navedeno mjesto ili područje;
d) Klijent počinje obavljati česte novčane transakcije velikih iznosa, što je neuobičajno u odnosu na prethodne transakcije;
e) Klijent obavlja novčane transakcije konzistentno zaokruženih iznosa (npr. 20.000,00 KM, 15.000,00 KM, 9.900,00 KM) ili u iznosima nešto ispod zakonskog limita od 30.000,00 KM ili više povezanih transakcija u manjim iznosima;
f) Klijent stalno obavlja novčane transakcije koje su malo ispod praga iznosa za koji postoji obaveza identifikacije, odnosno prijavljivanja;
g) Klijent bez jasnog razloga bira tačno određenog obveznika ili poslovnicu obveznika za obavljanje svoje transakcije;
h) Klijent koji dostavi lažne ili varljive informacije obveznicima ili odbije bez uvjerljivog razloga da dostavi informacije i dokumente koji su potrebni i koji se rutinski dostavljaju, a u vezi su sa relevantnom poslovnom aktivnošću;
i) Klijent dolazi u prisustvu osobe ili više njih koje ga prate ili promatraju; 
j) Klijent je bio predmet gonjenja za krivična djela čijim se izvršenjem može steći imovinska korist;
k) Klijent pokazuje veliku upućenost u Zakon o sprečavanju pranja novca i finansiranja terorističkih aktivnosti (u daljem tekstu: Zakon) i ispituje obveznika o rigidnosti njihovih procedura za provođenje Zakona; 
l) Klijent obavlja djelatnost koja se smatra visokorizičnom u skladu sa Procjenom rizika od pranja novca i finansiranja terorističkih aktivnosti; 
m) Klijent čija je struktura takva da je teško utvrditi stvarnog vlasnika ili osobu koja ima kontrolni udio (klijent koji koristi treće osobe, fondacije, trastove ili slične osobe stranog prava, dobrotvorne i neprofitne nevladine organizacije);
n) Klijent ili stvarni vlasnik je politički eksponirana osoba (PEP) u smislu Zakona;
o) Klijent je pod istragom zbog krivičnog djela pranja novca ili finansiranja terorizma ili finansiranja širenja oružja za masovno uništenje;
p) Klijent, vlasnik pravne osobe, ovlaštena osoba ili zaposleni kod klijenta ne zna, odbija da pruži ili daje nedovoljno uvjerljive podatke o prirodi poslovanja tog klijenta i identitetu stvarnog vlasnika, posebno ako je u pitanju kompleksna vlasnička struktura ili česte promjene u vlasničkoj i upravljačkoj strukturi bez jasnog osnova;
q) Klijent raspolaže opsežnom imovinom (plovila, luksuzni automobili, apartmani za stanovanje i rezidencije) koja ne spada u uobičajene okvire poslovanja društva odnosno struke;
r) Klijent („poznat i ugledan“) traži povlaštenja prilikom obavljanja transakcije.


2) Lista indikatora koji se odnose na priređivače igara na sreću

a) Klijent za potrebe identifikacije daje na uvid dokumenta za koja postoji sumnja da su falsificirana, izmijenjena ili netačna ili daje samo fotokopiju dokumenta;
b) Klijent protestvuje da na zahtjev ovlaštene osobe pruži na uvid dokument za ličnu identifikaciju ili postoji sumnja da ista daje lažne podatke;
c) Klijent ima stalni ili privremeni boravak u državama koje ne poštuju međunarodne standarde u vezi sa pranjem novca i finansiranjem terorizma ili to čine u nedovoljnoj mjeri, ili su poznate po proizvodnji droga;
d) [image: ]Klijent se pojavljuje u društvu sumnjivih osoba ili je poznato da je bio kažnjavan za neka krivična djela;
e) Klijent traži od zaposlene osobe da nadzire njegovu igru i da ga opomene kada se njegov dobitak približi iznosu transakcije za koji je obavezno prijavljivanje shodno Zakonu;
f) Klijent sa velikim dobitkom, traži podršku i uslugu druge stranke, da bi na taj način naplatio žetone i tako izbjegao obavezno prijavljivanje transakcija shodno Zakonu;
g) Klijent kupuje velike količine žetona za gotov novac za stolom, kocka se na minimalne iznose i nakon toga brzo odlazi na šalter da unovči žetone;
h) Klijent pokušava da na neki način utiče na zaposlenog radnika kod obveznika tražeći da se izvrši isplata gotovine za žetone ili da dokaze o njegovim gotovinskim transakcijama vodi na ime druge osobe;
i) Klijent učestalo i istovremeno ulozima na iste iznose pokriva obje strane iste igre (npr. ulaže i na crno i na crveno ili par i nepar);
j) Klijent kupuje žetone za gotovinu, ulaže u igru sa malim šansama za gubitak novca ili se angažira minimalno u kockanju ili se pak uopće ne kocka, a kasnije odlazi na blagajnu da unovči žetone za gotov novac zahtijevajući apoene koji su veći od apoena kojima je izvršena kupovina žetona;
k) Klijent koristi prepaid kartice ili kartice inostranih platformi za plaćanje za učešće u igri na sreću;
l) Klijent kupuje veliku količinu žetona gotovinom i učestvuje ograničeno u igrama na sreću sa namjerom da stvori percepciju značajnog kockanja, a zatim unovči žetone za gotovinu u velikim apoenima i traži potvrdu o dobitku;
m) Sumnja da klijent vrši transakcije po instrukcijama druge osobe, u čijoj se pratnji najčešće i nalazi;
n) Klijent neočekivano pokazuje veliko interesiranje za organizacionu strukturu priređivača igara na sreću, kao i za interne kontrole u oblasti sprečavanja pranja novca i finansiranja terorizma;
o) Klijent pristupa sa IP adresa (adresa internet protokola) iz zemlje koja se nalazi na listi država koje ne poštuju međunarodne standarde u vezi sa pranjem novca i finansiranjem terorizma ili to čine u nedovoljnoj mjeri ili su poznate po proizvodnji droga;
p) [bookmark: _GoBack]Klijent koristi novčanik za mobilni telefon (Apple Pay, Google Pay i sl.) za kupovinu čipova na način da prikriva porijeklo sredstava ili uključuje više osnovnih kartica ili kartica trećih osoba;
q) Obveznik ima saznanja da klijent pokušava da prikrije IP adresu;
r) Klijent koristi kartice koje su izdate u državama koje ne poštuju međunarodne standarde u vezi sa pranjem novca i finansiranjem terorizma ili to čine u nedovoljnoj mjeri ili su poznate po proizvodnji droga;
s) Klijent zahtijeva da se ostvareni dobitak transferira na neki drugi račun ili na račun trećih osoba;
t) Klijent u slučaju velikog dobitka izbjegava da potvrdi identitet;
u) Klijent se interesira za određene pakete igara i sugerira, odnosno daje prijedlog pojedinačnih paketa;
v) Klijent bonovima/vaučerima deponira sredstva na korisničkom računu radi učešća u igri na sreću preko sredstava elektronske komunikacije;
w) Klijent učestalo uplaćuje relativno visok iznos novca na svoj korisnički račun i nakon određenog perioda ga povlači, bez ikakvih aktivnosti ili nakon vrlo malog učešća u igri na sreću;[image: ]
x) Klijent redovno ulaže velike novčane iznose u igri na sreću, sa najnižim [image: ]prihvatljivim gubitkom;
y) Klijent ulaže male iznose, ali njegova godišnja ukupna potrošnja je velika i značajno prevazilazi njegove godišnje prihode;
z) Klijenti razbijaju velike iznose depozita na manje transakcije;
aa) Transakcije za koje su zaposleni kod obveznika, na osnovu iskustva, znanja i informacija kojima raspolažu, ocijenili da nisu u skladu sa uobičajenim aktivnostima klijenta.

image1.jpg




image2.jpg




